
Despois da publicación dos traballos O Quiqui-
riquí e PeloGato24, este mes de febreiro ve a 
luz a terceira proposta didáctica multimedia 
da Asociación de Gaiteiros Galegos: Trece 
Lúas. A publicación toma como fío condutor os 

traballos e tradicións asociados aos 12 meses 
do ano. Inclúe un libreto de 64 páxinas, CD con 
12 temas nos que se xuntan voces infantís e 
recoñecidos músicos galegos e un DVD co pro-
ceso de elaboración e un curioso documental.

editorial
Comeza un novo ano, e presentá-
mosvos con el un novo número do 
Aturuxo, unha publicación da Aso-
ciación de Gaiteiros Galegos que 
dende finais do 2005 se converteu 
nun eficaz medio de comunicación 
cos nosos socios e socias. Conti-
nuamos con esta publicación im-
presa, conscientes de que o acceso 
aos medios de información dixitais 
non está aínda universalizado, pero 
non por iso deixamos de lado a nosa 
presenza e comunicacións a través 
da rede. Neste sentido, poremos 
en marcha un sistema de contas de 
correo electrónico gratuítas para 
os nosos asociados e asociadas no 
dominio gaiteirosgalegos.com e un 
boletín dixital, ademais de intensi-
ficar a actividade e propostas do 
noso portal web.

O ano 2009 tamén chega cargado 
de novidades na liña de edición de 
material audiovisual. Material con 
contidos didácticos e interactivos 
baseados nas nosas tradicións 
como “O Quiquiriquí” e “PeloGa-
to24”, xa coñecidos por todos e 
todas vós, e que ten continuida-
de coa edición dun novo traballo: 
“Trece Lúas”.

Por suposto, seguiremos adiante 
cunha ampla oferta de seminarios, 
congresos, mostras... dos cales 
vos manteremos ben informados. 
E, como non, coa recentemente 
estreada Tradescola, na que ade-
mais da formación nas diversas 
materias que se ofertan, levaranse 
a cabo monográficos aos que esta-
des convidados a asistir.

TRECE LÚAS, NOVA PROPOSTA DIDÁCTICA MULTIMEDIA 
DA ASOCIACIÓN DE GAITEIROS GALEGOS

Os 12 temas que integran 
o Trece Lúas teñen te-
máticas que se corres-

ponden con cada un dos 12 
meses. Trátase de facer un per-
corrido polos ciclos do ano e os 
aspectos de traballo, cultura e 
lecer asociados a eles.

Os temas están elaborados sobre 
a base de melodías tradicionais 
e interpretados con instrumentos 
como o tamboril, bombo, gaitas, 
acordeón, zanfona, requinta, pito 
e clarinete. Os nenos que puxe-
ron a súa voz proceden de aso-
ciacións culturais de Santiago, 
Noia, Mazaricos e Moraña.

Bernardo Martínez encargouse 
da dirección musical e arranxos 
e Felisa Segade, da dirección 
de voces. Recoñecidos intér-
pretes da música tradicional 
galega fixéronse cargo dos ins-
trumentos. En total, máis de 60 
persoas traballaron na elabora-
ción do disco. 
 
O libreto, de 64 páxinas a toda 
cor, contén textos explicativos 
sobre o traballo, fotografías do 
proceso de gravación e con-
tidos didácticos para a súa 
aplicación nas aulas. Tamén 
inclúe os créditos e letras das 
cantigas e información sobre 

a relación entre as pezas e as 
tradicións que reflicten.

Por último, o DVD inclúe entre-
vistas aos participantes do Tre-
ce Lúas e o ‘como se fixo’, un 
vídeo musical e os temas do CD 
sen voz e coa letra sobre a pan-
talla, para empregar a xeito de 
karaoke. A todo isto únese unha 
curtametraxe sobre os ciclos 
do ano elaborada con monicre-
ques pola compañía Viravolta.

A Asociación de Gaiteiros Ga-
legos segue apostando con 
este traballo pola publicación 
de materiais de uso didácti-
co, orientados principalmente 
cara aos máis novos, coa fina-
lidade de conservar e difundir 

a música tradicional, a lingua 
e a cultura de Galicia.

Os dous anteriores libro-discos 
editados pola AGG, O Quiqui-
riquí e PeloGato24, dedicados, 
respectivamente, aos xogos 
tradicionais e cantigas infantís, 
tiveron unha excelente acollida 
entre o colectivo de docentes de 
música e baile tradicionais, que 
os valoran como ferramentas moi 
útiles para o traballo na aula. 

A produción deste último tra-
ballo, Trece Lúas,  foi posible 
grazas á colaboración da Uni-
versidade de Vigo e a Dirección 
Xeral de Creación e Difusión 
Cultural da Consellería de Cul-
tura da Xunta de Galicia.

O  V O C E I R O  D A  A G G

aturuxo
 Consta de CD, DVD e libro e xunta voces infantís con intérpretes de prestixio

vencelladas coa cultura tradi-
cional. A través desta diversida-
de de programación preténde-
se chegar ao maior número de  
xente posible.

A boa acollida que tivo a Trades-
cola fixo posible que xa no seu 
primeiro mes de vida se puidera 
organizar no centro un mono-
gráfico dedicado aos cantares 
do Nadal, aberto a toda a po-
boación,  cun notable éxito de 
asistencia.

A xornada tivo lugar o sábado 20 
de decembro, no salón de actos 
do Centro Residencial Xuvenil 
Lug II a partir das 11 da mañá. 
A mostra de cantares de Nadal, 
Aninovo e Reis correu a cargo 
dos músicos Xosé Luis Rivas 
Cruz, Mini, e Baldomero Iglesias 
Dobarrio, Mero, acompañados 
do gaiteiro Raúl Galego.

Mini e Mero, lugueses da Terra 
Chá, son mestres no rural, co-
fundadores de Fuxan os Ventos, 
fundadores de A Quenlla, mu-
sicólogos, intérpretes e autores 

de libros como Contos de vellos 
para nenos e Somos lenda viva. 
Ademais diso atoparon tempo 
para a recolleita de música tra-
dicional e sabedoría popular 
da xente do rural. Ou, como din 
eles,  “non só para recollela, coi-
dala e conservala, senón tamén 
para transmitila, espallala e de-
volverlla ao pobo”.

Raúl Galego iniciou a súa 
traxectoria musical nos anos 
70, e dende entón formou par-
te dunhas trinta agrupacións 
folclóricas. Vén impartindo 
clases de gaita, percusión e 
música galega dende 1973, 
ademais de numerosas confe-
rencias e charlas didácticas, 
destacando o labor que realiza 
xunto a Mini e Mero dende hai 
15 anos.

A Tradescola programará proxi-
mamente outros cursos mono-
gráficos en diversos lugares da 
provincia de Lugo, a maiores 
das clases semanais e doutras 
actividades que se realizarán no 
propio centro.

Dende que abriu as súas 
portas, a mediados do 
mes de novembro, a Tra-

descola non deixou de recibir 
alumnos e persoas interesadas 
en informarse sobre os cursos 
impartidos no centro. Os inte-
resados non proce-
den só da cidade 
e a provincia de 
Lugo, senón 
tamén das 
p ro v i n c i a s 
de Ourense 
e A Coruña 
e mesmo de 
Asturias e 
León.

Actualmente 
xa se superan 
os 140 alumnos 
matriculados, e prac-
ticamente todas as mate-
rias teñen cubertas as prazas 
dispoñibles, o que fixo necesario 
nalgún caso ampliar o número 
de horas de clase impartidas.

O pasado 13 de xaneiro, o vice-
presidente da Xunta de Galicia, 
Anxo Quíntana, visitou as ins-
talacións da Tradescola acom-
pañado polo conselleiro de In-
novación e Industria, Fernando 
Blanco, o director xeral de Xu-
ventude, Rubén Cela, a delega-
da de Vicepresidencia en Lugo, 

Branca Rodríguez Pazos, e o vi-
cepresidente primeiro da Depu-
tación de Lugo, Antón Bao.

A visita tivo lugar dentro dos 
actos de inauguración das ins-
talacións do Complexo Residen-

cial Xuvenil Lug II (rúa 
Pintor Corredoira, 

4), sé da esco-
la de música 
tradicional da 
AGG e de 
diversas do-
tacións des-
tinadas á 
mocidade. 
As autorida-

des louvaron 
o traballo que 

está a realizar 
a Asociación de 

Gaiteiros Galegos en 
proxectos que serven para 

difundir a cultura, a música e o 
baile tradicionais.

PRIMEIRO MONOGRÁFICO

Un dos obxectivos da Tradesco-
la é ofrecer formación a todas as 
persoas interesadas na música 
e no baile tradicionais e poder 
difundir a cultura de Galicia rea-
lizando, a maiores das clases 
semanais, cursos monográficos, 
seminarios e outras actividades 

A ESCOLA DE MÚSICA TRADICIONAL DA AGG SUPEROU OS 140 MATRICULADOS

A Tradescola, a escola especializada en música 
tradicional galega que xestiona a Asociación 
de Gaiteiros Galegos, supera os 140 alumnos 

matriculados tres meses despois da súa aper-
tura. O centro, instalado no Complexo Residen-
cial Xuvenil Lug II de Lugo, conta con aulas de 

gaita, zanfona, acordeón, baile tradicional, 
canto e pandeireta, percusión, requinta, lin-
guaxe musical e etnografía e investigación.

O vicepresidente Anxo Quintana, acompañado doutras autoridades durante a súa 
visita á  Tradescola 

O vicepresidente da Xunta, Anxo Quintana, visitou o 
centro o 13 de xaneiro

Mini e Mero, xunto co gaiteiro Raúl Galego, no monográfico dedicado
aos cantares de Nadal

A maiores das 
clases semanais, na 

Tradescola haberá cursos 
monográficos, seminarios e 

outras actividades vencelladas 
coa cultura tradicional. A 

través desta diversidade de 
programación preténdese 

chegar ao maior número de  
xente posible

O primeiro monográfico, dedicado aos cantos de Nadal, 
contou coa participación de Mini e Mero



Lume na Palleira emítese os 
sábados de 16:00 a 18:00 
en Radio Galega Música 

(de 16:05 a 17:00, tamén na Ra-
dio Galega convencional) e os 
domingos de 15:00 a 16:00 en 
Radio Galega Música.

_¿Como lembras os inicios do 
programa?
_Lume na Palleira empezou a 
nivel local, en Onda Cero A Co-
ruña en 1992. A proposta fora do 
director, Santiago del Valle. En 
1996, Isabel Freire chamoume 
para incorporalo á programación 
da Radio Galega, e aí estamos 
dende entón. Os comezos lém-
broos con moita ilusión, eramos 
a única alternativa neste tipo de 
música, unha illa na programaci-
ón radiofónica. Na radio española 
xa estaban Trébede ou Diálogos 
3, que algo atendían á música 
galega, pero moi pouquiño. 

_O  panorama do folk era ben 
distinto ao de hoxendía.
_Bastante distinto. Era unha 
cuestión de resistencia, viviamos 
un momento no que non había un 
horizonte moi claro. Non había 
moita produción propia, e entón 
o que se facía era poñer bastan-
te música folk galega pero tamén 
doutros países. Hoxendía a pre-
senza de música de fóra ten o 
obxectivo de ofrecer un espello 
do que se fai noutros lugares, 
pero a gran maioría do que pro-
gramamos é música galega.

_Como observador cualificado, 
¿como resumirías o percorrido 
que leva feito o folk galego?
_Agora vivimos noutro mundo to-

talmente distinto. Digamos que o 
pulo das novas tecnoloxías fixo 
que moitos grupos puideran gra-
var. Antes só podías facelo a tra-
vés das discográficas, que non 
estaban por apoiar grupos deste 
estilo. Outra cousa importante é 
que o nivel dos intérpretes au-
mentou, temos unha educación 
musical moitísimo máis ampla. 
Hoxe podemos falar de licencia-
dos en instrumentos populares 
galegos, cousa que antes era 
impensable.

_¿As audiencias tamén cambia-
ron?
_Foron medrando. Hai un pro-
blema que sempre temos os 
galegos, pensar que o noso non 
debe ser tan bo coma o de fóra, 
o minifundismo cerebral, e iso foi 
desaparecendo. Agora valórase 
a nosa música e sábese que é 
tan digna coma a que se fai fóra.

_Pero a industria aínda ten moi-
to que avanzar, ¿non si?
_A industria galega, se chega 
a merecer que lle poñamos ese 
nome, aplica desde hai moitos 
anos a política do capitalismo 
salvaxe: máximo beneficio con 
mínimo investimento. Estamos 
a traballar cun produto moi es-

pecial, que ten que ver coa 
identidade dun pobo, e non se 
pode pretender facer grandes 
negocios, nin tampouco que os 
grupos paguen a gravación do 
seu disco. Se os grupos pagan 
a gravación do disco, ¿para que 
necesitan unha discográfica?

_¿Non hai posibilidades de ne-
gocio no mercado internacional? 
En Irlanda fixérono.
_Tampouco é cuestión de com-
pararnos con Irlanda, porque en 
Galicia, por exemplo, temos unha 
eiva: a xente pensa que a música 
folk ou tradicional en directo ten 
que ser gratis, e iso redunda en 
que non se lle dea aprecio. En 
Irlanda os grupos cobran, non 
hai festivais gratuítos. Hai unha 
conciencia de que esa música 
ten un valor e hai que pagalo. En 
canto a abrir mercados fóra, hai 
que apostar, e apostar significa 
arriscarse. O problema é que a 
industria galega quere froitos sen 
sementar.

_¿A saída ao exterior do folk 
galego tense que facer nece-
sariamente baixo a etiqueta de 
“música celta”?
_Sempre dixen que se a deno-
minación nos serve para vender 

a música fóra, que nos chamen 
o que queiran. Pero tendo cons-
ciencia de que o que facemos 
é música galega. Temos moitas 
cousas en común coa cultura 
celta, e tamén con Portugal. Cal-
quera etiqueta que contribúa a 
internacionalizar a nosa música 
non debería supoñer un proble-
ma.

_Un programa dedicado ao folk 
segue a ser unha rareza na ra-
dio. ¿Por que? 
_A nivel de Galicia só estamos 
nós, polo que quero resaltar que 
a radio pública galega aposta por 
un programa destas característi-
cas. Habería que preguntarlles 
ás radios privadas por que non 
o fan. E é porque non lles intere-
sa. Este é un tipo de música non 
maioritario, non é unha Operaci-
ón Triunfo, non xera beneficios 
nin expectativas millonarias.

_¿Como é a audiencia de ‘Lume 
na Palleira’?
_Persoas de 9 a 99 anos. Es-
tarían tanto os músicos como 
sectores da sociedade en xeral. 
Hai moita xente maior que nos 
chama para cantarnos coplas 
que lembra,  rapaces que se 
interesan por novos grupos... 
Os oíntes do folk non son unha 
parroquia pechada, nin deben 
selo. Hai moita xente que escoi-
ta moitos outros estilos e tamén 
lle presta. O que si notamos é 
que a audiencia está cada vez 
máis preparada. Non chama 
un rapaz pedindo unha canci-
ón, senón que fai preguntas e 
interésase por cuestións máis 
técnicas.

“AS AUDIENCIAS DO FOLK GALEGO FORON MEDRANDO, AGORA VALÓRASE 
ESTA MÚSICA E SÁBESE QUE É TAN DIGNA COMA A DE FÓRA”

A voz de Emilio Españadero está indisolublemente ligada ao folk, 
o estilo que vén divulgando nas ondas desde o ano 92 no programa 
Lume na Palleira. Naceu en 1962 en Alemaña, onde seus pais es-
taban emigrados, e viviu a primeira infancia entre ese país e Fran-
cia. A familia voltou para A Coruña cando el tiña 7 anos. Técnico 
especialista en Electrónica Industrial, Españadero tocou o bombo 
na banda de gaitas ‘Os Rexumeiros’ de Elviña-Castro e ten desde 
hai anos carné da Asociación de Gaiteiros Galegos.

Emilio Españadero, director e condutor do programa de radio ‘Lume na Palleira’

Españadero, entre Oli Xiráldez e Pablo Carpinterio, facendo ‘Lume na Palleira’ 
dende o III Congreso de Ensinantes de Música Tradicional Galega,
en novembro do 2008

O Recuncho da Palleta funciona 
como sección propia dentro de 
‘Lume na Palleira’ desde o ano 
2001.  Realizada pola Asociación 
de Gaiteiros Galegos, ocupa 15 
minutos na primeira media hora 
do programa, “coa pretensión de 
falar da música tradicional desde 
un punto de vista moi divulgati-
vo”, explica Españadero. Pablo 
Carpintero, Pablo Díaz e Xaime 
Estévez, directivos da AGG, son 
os actuais condutores.

Os premios Recuncho da Palleta 
creáronse hai 5 anos para distin-
guir a investigación e difusión da 
música tradicional galega. Ata o 
momento tiñan recaído en enti-
dades e colectivos: a discográ-

fica Ouvirmos e o Concello de 
Pontevedra, o Museo Etnográfi-
co da Limia, o programa de TVG 
Alalá e o Proxecto Ronsel. Nesta 
quinta edición, o destinatario é 
por primeira vez unha persoa, o 
artesán Xosé Manuel Seivane. A 
gala de entrega terá lugar o 7 de 
febreiro, sábado, no Teatro de la 
Juventud de Cecebre (Cambre, 
A Coruña), con entrada libre e 
de balde ata completar un aforo 
de 272 butacas. A gala empeza 
ás 4 da tarde, contará con sor-
presas musicais e será emitida 
en directo en ‘Lume na Palleira’.  
Na segunda parte haberá con-
certo do trío Vaamonde, Lamas 
e Romero.

V EDICIÓN DOS PREMIOS ‘RECUNCHO DA PALLETA’



As actas do II Congreso 
de Ensinantes de Música 
Tradicional Galega, que 

a Asociación de Gaiteiros Gale-
gos celebrou entre os días 7 e 9 
de decembro do 2007 en San-
tiago de Compostela, están dis-
poñibles xa en forma de libro. A 
publicación, de 290 páxinas, re-
colle todos os relatorios, mesas 
redondas, obradoiros e comuni-
cacións que se presentaron no 
evento, dirixido principalmente 
a ensinantes de música e baile 
tradicionais.

No libro de actas pódese ato-
par información sobre temas tan 
interesantes coma o coidado 
da voz, os xogos populares e 
tradicionais galegos, a orixe da 
requinta, as novas tecnoloxías 
aplicadas ao ensino da música 
tradicional ou danzas gremiais. 

Os socios da AGG poden soli-
citar o seu exemplar gratuíto no 
teléfono 986 847 074 e recibilo 

por correo postal, asumindo os 
custos de envío, ou ben recolle-
lo no local da oficina da asocia-
ción en Pontevedra (Alfonso XIII, 
7, oficina 8) ou da Tradescola en 
Lugo (Pintor Corredoira, 4). O 
horario de atención ao público é 
de 9 a 14h e de 16 a 19h.

Para o resto de interesados, a pu-
blicación está á venda a un prezo 
de 10 euros. Para máis informa-
ción ao respecto, pódese chamar  
ao teléfono 986 847 074 ou ben 
mandar un correo electrónico 
a secretaria@gaiteirosgalegos.
com.

PUBLICADAS AS ACTAS DO II CONGRESO DE
ENSINANTES DE MÚSICA TRADICIONAL GALEGA

Recollen todos os relatorios, mesas redondas e comunicacións 
do evento, celebrado entre o 7 e o 9 de decembro do 2007

Como xa adiantaramos no nú-
mero 5 do Aturuxo, os socios e 
socias da Asociación de Gai-
teiros Galegos xa teñen á súa 
disposición, de xeito totalmen-
te gratuíto, unha conta persoal 
de correo electrónico co domi-
nio @gaiteirosgalegos.com.

Para comezar a empregar este 
servizo, os asociados terán 
que dispoñer dunha aplicación 
de correo electrónico (Outlook, 
Thunderbird...) e solicitar os 

datos para configurar a súa 
conta a través do enderezo 
electrónico secretaria@gaitei-
rosgalegos.com, indicando na 
mensaxe o nome de usuario 
desexado. 

Esta nova proposta forma par-
te dunha serie de actividades 
que a AGG está a poñer en 
funcionamento no 2009 para 
mellorar a comunicación cos 
seus asociados e ter maior 
presenza na rede.

Co ánimo de cubrir un oco 
nas súas actividades 
anuais, a Asociación 

de Gaiteiros Galegos organiza 
unhas Xornadas sobre o Baile 
Tradicional Galego en Santia-
go de Compostela, o sábado 
7 de marzo. Ata o de agora, o 
baile tradicional non tiña dema-
siada presenza no calendario 
da AGG, agás en actividades 
coma o Congreso de Ensinan-
tes. Con estas Xornadas, o bai-
le acada un espazo propio na 
programación da Asociación 
de Gaiteiros, en resposta á de-
manda de numerosos asocia-
dos e público interesado.

As Xornadas están dirixidas 
especialmente a todos os im-
plicados no baile tradicional, en 
especial os ensinantes. A AGG 
considera que existe unha fal-
ta de espazos de debate para 
chegar a unha posta en común 
de principios básicos sobre o 
baile tradicional en Galiza. Por 
outra banda, é necesario cubrir 
a gran carencia de métodos e 
materiais didácticos. Nas Xor-
nadas sobre o Baile Tradicional 
Galego tentarase constituír gru-
pos de traballo permanentes 
para avanzar nestas cuestións.

O programa desenvolverase 
ao longo da xornada do 7 de 
marzo, sábado, en Santiago 
de Compostela, en sesións de 
mañá e de tarde. Realizaranse 
tanto actividades teóricas coma 
prácticas, con atención a temá-
ticas coma a historia e particu-
laridades do baile tradicional 
galego e os bos hábitos fisioló-
xicos correctos para practicalo. 
Os participantes terán oportuni-
dade de coñecer técnicas dal-
gúns dos estilos tradicionais de 
baile, coma a muiñeira, a xota 
ou o agarrado.

No remate das xornadas ha-
berá unha festa aberta a todos 
os participantes nas xornadas 
e outros convidados, coa ac-
tuación dun grupo de música 
tradicional.

En opinión da Asociación de 
Gaiteiros Galegos, a norma-
lización do baile tradicional 
galego debe pasar, necesa-
riamente, pola potenciación 
do ensino e a proposta de ma-
teriais, métodos e actividades. 
Os potenciais receptores non 
son só as numerosas asocia-
cións culturais que xa están a 
traballar neste eido, senón ta-
mén o ensino oficial público e 
privado. En especial, cómpre 
buscar fórmulas para ofrecer 
materiais aos mestres e mes-
tras de educación primaria 
e secundaria interesados en 
desenvolver actividades de 
baile tradicional galego nas 
aulas.

Unha actividade coma as Xor-
nadas de Baile Tradicional 
Galego tamén pode resultar 
interesante a todos aqueles 
interesados na cultura, sexan 
profesionais ou non, para am-
pliar os seus coñecementos 
e participar de xeito activo no 
debate para mellorar e dinami-
zar a tradición galega.Actividades de animación

Asistentes ao II Congreso de Ensinantes

SANTIAGO ACOLLERÁ UNHAS XORNADAS SOBRE 
O BAILE TRADICIONAL GALEGO EN MARzO

A 
normalización 

do baile tradicional 
galego debe pasar, 

necesariamente, pola 
potenciación do ensino 

e a proposta de 
materiais, métodos e 

actividades.

CONTA PERSOAL DE CORREO ELECTRÓNICO 
GRATUÍTA PARA OS SOCIOS DA AGG


